
GENESIS 1

Thilsiam Thawngthang

1A tirah Pathian nih laikulh a siam
liauah chun, ^tual chu zeikhawm

si lo leh a karo hen a um. Tisum-
sumriat tlingtlawk nih thil zeizawng
a khuh hep mi chu a pum hen a mui
pang le, Pathian thiltikhonak chu ti

tlunah a vel lemang. ^Churawh chun
Pathian nih, "Cheu hawng um rawh,"
ti hen thu a pek le, cheu chu a hawng
um rawh. "^Pathian nih a zauh le,

thungai a lawm. Churawh chun cheu
leh mui chu a then phawk. ^Chun
cheu chu "Sun" ti hen min a sak le,

mui chu "Zan" a ti. Zan chu a vei le,

zinglei a hawng um rawh. Chu chu a
ni khatnak asi.

6-7 "Ti thentu ding hen boruak
kau tak hawng um sele, mun nih ah a
dangte hen um ding hen," ti hen
Pathian nih thu a pek le—chu hawi
hen a hawng um rawh. Churawh
chun Pathian nih boruak a siam le,

chu nih chun a tangah mi ti chu a
tlunah mi ti thawk hen a then rawh.
^Boruak min chu "Van" ti hen min a
phuah. Zan chu a vei le, zinglei a
hawng um. Chu chu a ni nihnak asi.

9 Churawh chun Pathian nih,
"Vandum tangah ti tla chu a pum hep
na seh, chun tlang hawng lang seh,"
ti hen thu a pek le—chu hawi hen a
hawng um. i^xiang chu "Tual" a ti

le, ti a pum mi min chu "Tisumsum-
riat" a ti. Pathian nih a zauh le,

thungai a lawm. i^Churawh chun
Pathian nih, "A kho mi chi kip a chi

hen mi leh a rah hen suah mi tla chu
tual nih suah seh," ti hen thu a pek
le, chu hawi hen a hawng um rawh.
i^Churawh chun a kho mi chi kip tla

chu tual nih a hawng suah le, Pathian
nih a zauh le, thungai a lawm.
i^Zanlei a vei le, zinglei a hawng um.
Chu chu a ni thumnak asi.

14 Churawh chun Pathian nih,
"Zan leh sun thentu dingah vandum
ah khin cheu hawng um seh; tik-le-ri,

kum tla leh sakhua puai ni da dawmh
hen; VSyandum thawk hen tual hi

hawng cherh seh," ti hen thu a pek
le—chu hawi hen a hawng um.
i^Chun, Pathian nih a cheu khun mi
panih a siam, ni chu sun laireltu ah,

thla chu zan laireltu rang dingah; arfi

tla khawm a siam na. I'^Tual hawng
cherh ding hen vandum ah khin cheu
a siah le, ^^sun leh zan laireltu ding
hen, mui leh cheu dangtirtu dingah.
Chun, Pathian nih a zauh le, thungai
a lawm. i^z^nlei a vei le, zinglei a
hawng um. Chu chu a ni Imak asi.

20 Chun, Pathian nih, "Ti chu
thilnung chi kip hen khat sele,
boruak khawm va tla hen khat na
seh," ti hen thu a pek. ^iChurawh
chun Pathian nih ti sungah thil nung
lian tatak chi kip a siam le, va chi kip
tla khawm a siam. Pathian nih a
zauh le, thungai a lawm. 22Chubang
zawzawng chu mal a sawm na le,

chun ti lakah thilnung um mi tla chu
tisumsumriat khat ding leh va tla chu
pua ding hen thu a pek na. 23Zanlei a
vei le, zinglei a hawng um. Chu chu
a ni nganak asi.

24 Churawh chun Pathian nih,
"Ram sa nungnak nei zawzawng, ran
vulh mi leh ram sa, a lian a me tual

nih suah seh," ti hen thu a pek le; chu
hawi hen a hawng um. ^s^hun,
Pathian nih chubang zawzawng chu
a siam le, a zauh le, thungai a lawm.
26 Chun, Pathian nih, "Tuah kan-

mah bang cho hen minung tla kan
siam lai; kanmah bang leh kanmah
hawi hen. Nga leh va tla, ran zaw-
zawng vulh mi leh ram sa, a lian a

me tlunah thu nei na seh," a ti.

^^Churawh chun Pathian nih amah
tak bangh ding hen minung tla a

siam na rawh. Mipa leh nunau a

siam na le, ^^mal a sawm na le, chu-
rawh chun, "Fa tamtak nei u le, nan
thlak da nih tual dun zawzawng luah

hen anmah thuneihnak tangah siah

na seh," a ti. "Nga leh va tla, leh

ram sa zawzawng tlunah thuneitu ah
ka nan siam. 29Xhlai chi kip leh rah

chi kip ei ding ka nan pek; ^^ram sa

leh va tla rangah chun belh leh nah
nei thing tla an rawl rangah ka pek
na," a ti le, chun chu hawi hen a

hawng um rawh. ^ipathian nih a

siam mi zawzawng tla a zauh le,

thungai a lawm. Zanlei a vei le,

zinglei a hawng um—chu chu a ni

ruknak asi.

2Churawh chun, laikulh pumpi
chu siam dih asi rawh. ^Chun,

Pathian nih a thilsiam chu a lim rawh
ruangah ni sarih ni ah chun a dinhtak

rawh. ^A ni sarihnak ni chu mal a

sawm le, chu ni ah chun a thilsiam

chu a lim rawh ruangah leh riantuan

a dinhtak ruangah a bik hawi hen a

dangte hen a thlei rawh. "^Chu chu
laikulh siam dan chu asi.

EdenDum
LALPA Pathian nih laikulh a siam

liauah ^tual tlunah zei keuh khawm a

um lo, zei thlai chi khawm a um lo,

ruah a surtir lo ruangah, chun au-
khawm nih phaisen a nawn lo. ^Si-

khawmsele tanglei thawk hen sum
tlun leiah a kai le, tual chu a

nawngtir.

7 Chun, LALPA Pathian nih tual

ah mi valei tawm a lak le, mipa a
siam; chun a narkua lakah nungnak
pektu thaw a khumh le, chu minung
chu a nung rawh.

8 Chun, LALPA Pathian nih sak
leiah Eden ah dum a siam le, chunah
chun minung a siam mi chu a siah.

^Chunah chun thing dawh tak zat kip

rah suah mi a khotir. Dum lai chirah

chun nungnak thing leh sia leh tha

theihnak thing a um.
10 Eden ah tiva a luang le, chu nih

dum chu a nawngtir. Eden lanh leiah

chun tiva chu pali hen a suah. i^Tiva

masachem chu Pison asi; chu chu
Havilah ram ah a luang. i2(Chunah
chun ngun a tliang mi leh a rimthaw

a um eu lo mi lung a sung mi tla an
tawng.) i^xiva panihnak chu Gihon
asi; Kus ram ah a luang. ^"^Tiva

pathumnak chu Tigris asi; Asiria
saklei ram ah a luang. Tiva palinak
chu Eufretis asi.

15 Chun, LALPA Pathian nih
minung chu Eden Dum ah nawn ding

leh veng ding hen a siah. i^-iT^nih

nih chun a sinah, "Sia leh tha
theihnak thing ti lo chu dum lakah

mi thing rah zeital na ei kho lai. Chu
thing rah chu na ei salam ding asi lo;

na ei chun, na ei ni ah na thi M," a ti.

18 Churawh chun, LALPA Pathian

nih, "Minung chu amah lawng hen
um a tha lo. Amah tangpitu ding hen
bawptu tha tak ka siam lai," a ti.

i^Churawh chun Pathian nih tual ah
mi valei tawm a lak le, ram sa tla leh

va zawzawng tla a siam na. Chun,
an min ah zei se a sak awt ti zauhtir

ding hen a siam mi minung sinah a

kalpi na—chu chu mah min chiau an
neihnak chu asi. ^ochm-^wh chun
minung nih chun ram sa leh va tla

chu an min a phuah na; sikhawmsele
amah tangpi ding hen pakhat khawm
hawikawmh tha an si lo.

21 Churawh chun LALPA Pathian

nih minung chu thaw tak hen a ittir

le, a it karah a nakruh pakhat chu a

lak le, sa hen a tuam. ^^^ nakruh
hen nunau a siam le, a sinah a kalpi.

23Chun minung nih chun,

"A dawnghchem ah, hinah keimah
hawite

—

ka ruh leh taksa thawk hen siam
mi a um.

Mipa thawk hen siam mi asi

ruangah

a min chu *Nunau' asi,"

a ti.

24Churuangah asi mipa nih a nu leh a

pa a kaltak le, a nupi hen anna
sihawh le, pumkhat an hawng si.

25 Mipa leh nunau chu takkaro
hen an um veve le, sikhawmsele
pawi tinak an nei lo.

Minung e-aw Ngai lonak

3LALPA Pathian siam mi lakah rul

chu a fing perpe chem. Rul nih
nunau sinah, "Pathian nih dum lakah
mi thing rah zeikhawm hi nan ei ding
asi lo a nan ti tak na ma?" a ti.

2 Nunau nih chun, "Hi dum ah mi
thing rah zeital hi kan ei kho, ^ a lai-

ah mi ti lo chu. Pathian nih a rah nan
ei ding asi lo, tawngh khawm nan
tawngh ding asi lo, nan ei chun nan
thi lai hawng kan ti," ti hen a sang.

4 Rul nih chun, "Awkrawl, nan thi

lai lo," ti hen a sang. ^"Pathian nih
nan ei chun amah bang hen nan um
lai le, a sia tha nan theih awt mi a
theih ruangali a ti mi makha a!" a ti.

6 Nunau nih thing tha tak leh rah
dawh tak chu a muh le, ei hen hawng
fing ding mi chu a che awt chiam e ti

hen a ruat. Churawh chun a rah zei
maw mi chu a lak le, a ei rawh.
Chun, a pasal khawm zei maw mi
chu a pek le, anih khawm a ei rawh.
^An ei ka hen theihthiamnak an
hawng nei le, takkaro an si zia anna
theih rawh; churawh chun theipi nah
an thit le, anna aih.

8 Chu zanlei ah chun LALPA
Pathian chu dum ah a hawng mi an
theih le, thing nawng ah an thuptak.
^Sikhawmsele Pathian nih mipa chu a
kawh le, a sinah, "Zeiah na um?" a ti.

10 Anih nih, "Dum ah na um mi
ka theih le, takkaro ka si ruangah ka
tih le, ka nan thuptak asi," ti hen a
sang.

1

1

"Takkaro na um mi au nih an
simh?" ti hen Pathian nih a deih.
"Thing rah ei lo ding kan ti na mi
kha nan ei mu?" a ti.

12 Mipa nih chun, "Nunau ka
sinah mi nih khan theirah chu hawng
ka pek le, ka ei ko rawh," a ti.

13 LALPA Pathian nih nunau
sinah, "Zeirangah na ti eu?" a ti.

Nunau nih chun, "Rul nih ei ding
hen hawng ka perpet mi chu a," ti

hen a sang.

Pathian nih Lairelnak a Phuangnak

14 Chun, LALPA Pathian nih rul
sinah chun, "Hi ruangah hin rep na si

lai le, nangmah cho nih ram sa zaw-
zawng lakah hi siat hi na phurh lai:

Tu thawk hen na paw hen na lawn lai

le, na dam sung zawng ah valeidip na
ei ding asi. i^Nang leh hi nunau hi

kan huatir na lai; na thlak leh a thlak
anna melma kumza lai. A thlak nih
na lu thi a suah lai le, nang nih a
thlak tla ke na chuk lai.

16 Churawh chun nunau sinah,
"Na naupawi hamhnak leh na fa
ringnak nganfak ka zualtir lai. Hi
hawi sikhawmsele na pasal duhnak
na nei kumza lai, anih nih na tlunah
thu a nei lai," a ti.

17 Chun, mipa sinah, "Na nupi thu
na ngai le, ei lah ka nan ti mi theirah
kha na ei rawh. Chu na thilti ruang-
ah chun tual chu siatbarh asi rawh.
Na dam kar zawzawng ei tawng ding
hen hamh tak hen rian na tuan lai

rawh. i^Ling leh bua tla a zan lai le,

mang ah a kho mi tla na ei lai.
i^Siam hen na umnak valei ah na kir

nawlh Ian lo chu, tual nih rah suah
ding hen thlan suak hen hamh tak
hen rian na tuan ding asi. Valei
thawk hen siam na si le, valei lila ah
na chang nawlh lai," a ti.

20 Adam^ nih a nupi chu Evi ti hen
a min a sak, minung zawzawng nu asi

ruangah. 2ichun, LALPA Pathian
nih Adam leh Evi rangah ran vun hen
puan a siam piak na le, a aih na.

Adam leh Evi Dum thawk
hen Namak

22 Chun, LALPA Pathian nih,
"Tuah chun minung chu kan lakah
mi pakhat hawi a hawng si rawh hen,

* ADAM: Hebrai ah hi min umzia chu 'minung' tinak asi.

a sia leh a tha theihnak a nei rawh.
Nungnak thing rah ei hen nung
kumza ding siang asi lai lo rawh," a

ti. ^^Churawh chun LALPA Pathian

nih Eden dum ah mi chu amah
siamnak tual nawn ding hen a nar
rawh. 24Chun, Eden saklei sirah

chun thil nung tla leh namsau alh

zeilei zawng a zi kho mi a siah.

Auzawng nungnak thing kiangah a

hawng mi tla lakah veng ding hen.

